
Tabligh Speech 

3 preuves de la véracité du Messie Promis (as) 

 

1- Dans ene hadith du Saint Prophète (saw) de L’Islam, lin dire qui pour ena 2 signes 

pour supporte le Mahdi qui jamais pas in arriver avant depi la création de ban le ciel 

et de la terre. (Hadith de Dar ul Qutni) 

Sa deux signes la zotte pour banne l’eclipses qui pour produire dans banne jours bien 

specifique durant le mois de Ramadan.  

En 1894, quelques années après qui Hazrat Mirza Ghulam Ahmad (as) ti proclamer 

qui li le Messie Promis, L’inde et le sous-continent ti témoigne ene l’eclipse de la lune 

le 13eme jour de Ramzaan et ene eclipse du soleil le 28eme jour de Ramzaan.  

 

Et l’année suivant en 1895, ti re ena éclipse lunaire le 11 mars et solaire le 26 mars. 

Ca ti parait a louest et pa ti visible a Qadian mais kan ca deux éclipse la ti parait li ti 

13ème et 28ème jour de Ramadhan dan Qadian. 

 

Maintenant, nous conner qui bannes l’eclipse zotte pas bannes zafaires qui bannes 

humains capve créer, ni pena aucun technologie lors la terre qui capave créer sa 

qualité evènement la. Alors sa bizin ene travail de Dieu meme. Sa li ene preuve bien 

claire pour supporte la véracité du Messie Promis (as). 

 

2- Pour faire bannes miracles c’est ene zafaire qui associé avec bannes prophets. Jesus 

(as) ti connu pour guerir bannes maladies, Moise (as) ti connu pour separe la mer, et 

Jonas (as) ti connu pour survivre dans ventre de ene la baleine. Lors ene l’occasion 

pendant le temps du Messie Promis (as), ti ena ene étudiant qui ti appel Abdul 

Kareem, qui ti sévèrement malade a cause rabies (la rage). Et a sa l’époque la pas ti 

ena aucun remède ni aucun medicaments qui ti capve guerir Abdul Kareem. Alors le 

Messie Promis (as) ti faire doahs pour la guérison de sa zélève la et Abdul Kareem ti 

faire ene retablissement miraculeux. Donc sans aucun intervention humaine, capave 

attribué sa guerison la seulement à ene travail de Dieu.  

 



 

Ene lot miracle pendant le temps du Messie Promis (as) , c’est la manière comment li 

ti perfectionne la langue Arab seulement dans ene nuite. Maintemant combien 

temps ene dimoune coumma moi et ou pour prend pour appran ene langue? Sa 

capave prend des années, et meme bannes dimounes avec bannes degrées  zotte 

trouve sa dificile pour appel zotte meme bannes experts dans zotte langue. Le 

Messie Promis (as) ti gagne ene révélation de 40,000 mots arabes pendant ene la 

nuite. Et sa c’est ene langue qui etre consideré comme ene de banne langues qui 

plus compliques dans le monde. Sa aussi c’est seulement ene travail de Dieu sa, pour 

supporte la véracité de Messie Promis (as). 

 

3- Nous capave trouver depuis l’histoire de banne prophètes, qui zotte in toujours être 

victorieux dans zotte revendications et zotte missions. Dans la meme façon, le 

Messie Promis (as) in toujours victorieux dans so bannes revendications et so bannes 

missions. Le Messie Promis (as) ti gagne ene revelation de Dieu qui “mo pour 

propage to message aux quatre coins du monde”. Le Messie Promis ti gagne sa 

révélation la dans ene petit village rurale dans L’inde, qui ti apel Qadian; ene village 

ki ti inconnu au monde. Maintenant nous capave trouver qui apres imper plus qui 

100 ans, le Messie Promis (as) so message et so revendications ine repanne dans 

plus qui 200 pays dans le monde, et sa li presque tous bannes pays dans le monde. 

Maintenant qui sanla qui capave dire qui so message pas in arrive aux coins du 

monde? Sa c’est banne preuves claires de la véracité du Messie Promis (as). 

 

Source : Ahmadiyya101 Youtube channel – Episode 5 

https://www.youtube.com/watch?v=ZBCVLGiLKk0&list=PLUhmFB1mvuoUcqGTu198DFumFFL9FT3h

Y&index=6 


